
Գլենդելի Հանրային Հրաման No. 2020-07 
 

Գլենդել Քաղաքի Արտակարգ Իրավիճակների Լիազորության Ներքո 
 

Թողարկման Ամսաթիվը. 2020թ. Ապրիլի 10 
 

Քաղաքապետարանի Ձեռնարկած Միջոցները COVID-19-ի Վերաբերյալ 
 

(Երեսը ծածկելը աշխատողների և կենսական ծառայությունների հաճախորդների համար) 

 

Մինչդեռ միջազգային, ազգային, նահանգային և տեղական առողջապահության և 

կառավարական իշխանությունները արձագանքում են Կորոնավիրուս Հիվանդություն 2019-ի (COVID-

19) կողմից առաջացած շնչառական հիվանդության բռնկմանը, որը  նովել (նոր) կորոնավիրուսից 

առաջացած սուր շնչառական խիստ հիվանդություն է: Վիրուսի ախտանիշները ներառում են 

ջերմություն, հազ, շունչը կտրվել, և վարակված անձինք ցուցաբերել են տարբեր տեսակի արդյունքներ` 

մեղմ հիվանդությունից մինչև խիստ հիվանդություն և մահ, և 

 

Մինչդեռ 2020թ. մարտի 4-ին Կալիֆոռնիայի նահանգապետը արտակարգ իրավիճակ 

հայտարարեց հավելյալ ռեսուրսներ հասանելի դարձնելու, և նահանգային բազում 

գործակալությունների և վարչությունների կողմից  արդեն ընթացքի մեջ եղած արտակարգ 

իրավիճակների գործողությունները պաշտոնականացնելու և COVID-19-ի լայնածավալ տարածմանը 

նահանգին պատրաստելու համար, և 

 

Մինչդեռ 2020թ. մարտի 4-ին Լոս Անջելեսի վարչաշրջանի վերակացուների խորհուրդը և 

Հանրային առողջության վարչությունը հայտարարեցին տեղական և հանրային առողջության 

արտակարգ իրավիճակ` ի պատասխան երկրում կորոնավիրուսի տարածման աճին, և 

 

Մինչդեռ 2020թ. մարտի 13-ին ԱՄՆ նախագահը ազգային արտակարգ իրավիճակ հայտարարեց 

և ազդարարեց, որ դաշնային կառավարությունը նահանգային և տեղական կառավարությունների 

համար արտակարգ իրավիճակների ֆինանսավորումը հասանելի կդարձնի` COVID-19-ի տարածումը 

կանխելու և դրա հետևանքներին արձագանքելու համար, և  

 

Մինչդեռ 2020թ. մարտի 16-ին Գլենդելի քաղաքային խորհուրդը, համաձայն Գլենդելի 

քաղաքային օրենսգրքի 2.84 գլխի, տեղական արտակարգ իրավիճակ հայտարարեց և հրամայեց, 

որպեսզի որոշ հանրային հաստատություններ փակվեն կամ դրանց հասանելիությունը 

սահմանափակվեն, և 

 

Մինչդեռ 2020թ. մարտի 19-ին Լոս Անջելեսի վարչաշրջանի հանրային առողջության պաշտոնյան 

<<Ավելի ապահով տանը և COVID-19-ի կառավարման համար հրաման>> անվանմամբ հրաման 

թողարկեց, որը կանոններ և կանոնակարգեր է տրամադրում միջոցառումների և հավաքույթների, 

սոցիալական տարածություն պահպանելու և ոչ կենսական բիզնեսների և տարածքների փակման 

վերաբերյալ, որը նաև նշում է բաց մնացող կենսական բիզնեսների տեսակները, որը այն ժամանակ` 

2020թ. մարտի 21-ին, վերափոխվեց սահմանափակված հավաքույթների և ավելի փոխեց կենսական և ոչ 

կենսական բիզնեսների տեսակները, 

Մինչդեռ 2020թ. մարտի 21-ին նահանգապետը <<Ավելի ապահով տանը>> հրամանի նման 

գործադիր հրաման թողարկեց, 

 

Մինչդեռ Գլենդելի քաղաքապետարանը կրկնապատկել է ձեռքերի հիգիենան պահպանելու, 

շնչառական վարվելակարգի և սոցիալական հեռավորություն պահպանելու իր ջանքերը: 

Բացարձակապես կրիտիկական է, որ մենք որպես քաղաք անենք ամեն հնարավորը համայնքում 

տարածումը դանդաղացնելու և մեր առողջապահական համակարգը ոչ անհրաժեշտ լարման տակ 

դնելուց խուսափելու համար: Մեր ջանքերին օժանդակելու համար, համաձայն Գլենդելի քաղաքային 

օրենսգրքի 2.84 գլխի կողմից Արտաքին իրավիճակների ծառայության տնօրենին վերապահված 

իրավասությունների, այսպիսի արտակարգ իրավիճակից ազդված կյանքերը և գույքը պաշտպանելու 

նպատակով կանոններ և կարգավորումներ ստեղծելու և թողարկելու համար հրամայվում է, որպեսզի 

ժամանակավոր մի շարք սահմանափակումներ մտցվեն Գլենդել քաղաքում որոշ հաստատությունների 

համար, որտեղ մարդկանց մեծ զանգված է հավաքվում և միմյանց ֆիզիկապես մոտ գտնվում,  

 

Մինչդեռ քաղաքապետարանի և այլ կենսական աշխատողներ շարունակում են այս արտակարգ 

իրավիճակի ժամանակ կենսական ծառայություններ մատուցել, և այս աշխատողներից որոշները 

գտնվում են վարակի հետ շփման սովորականից ավելի շատ վտանգի տակ: Հրատապ կարևոր է, որ 

բուժաշխատողները և առաջինն արձագանքողները շարունակեն հետևել առողջապահության 

պաշտոնյաների խորհուրդներին` կրելով վիրաբուժական դիմակներ կամ N95 ռեսպիրատորներ: 

Մարդկանց հետ մոտիկից շփում ունեցող մեր մյուս կենսական աշխատողները պետք է նույնպես 

վարակից պաշտպանվեն: Ամբողջ աշխարհում բժշկական որակի դիմակների մեծ պակաս կա, և 

առողջապահության պաշտոնյաները ոչ բուժաշխատողներին ավելի են հորդորում COVID-19-ի 

տարածումը զսպելու նպատակով և վարակը պարունակող շնչառական մանր կաթիլների տարածումը 

կանխարգելելու համար կրել ոչ բժշկական որակի կտորից դեմքը ծածկող հարմարանքներ, 

 

Այժմ դրա համար` համաձայն Գլենդելի քաղաքային օրենսգրքի 2.84 գլխի կողմից վերապահված 

իրավասությունների, Արտաքին իրավիճակների ծառայության տնօրենը թողարկում է հետևյալ 

հրամանները, որոնք ուժի մեջ կլինեն 2020թ. ապրիլի 10-ի երեկոյան ժամը 11:59-ից սկսած` մինչև 

տեղական արտակարգ իրավիճակի ավարտը. 

 

Բաժին 1. COVID-19-ի բռնկման պատճառով բոլորի առողջությունն ու անվտանգությունը 

պաշտպանելու համար բոլոր աշխատողները, ովքեր աշխատում են բիզնեսներում կամ 

ծառայություններ են մատուցում << կենսական բիզնես>> համարվող վայրերում, իրենց աշխատանքը 

կատարելիս պետք է կրեն քիթը և բերանը ծածկող հարմարանքներ: Այս հրամանը վերաբերում է  Լոս 

Անջելեսի վարչաշրջանի հանրային առողջապահության վարչության կողմից 2020թ. մարտի 21-ին 

թողարկված <<Ավելի անվտանգ տանը>> հրամանի կետ 13-ի կողմից հաստատված կենսական 

բիզնեսների հետևյալ ենթաբաժիններում աշխատողներին.  

 

(a)Մթերային խանութներ, սերտիֆիկացված ֆերմերների շուկաներ, ֆերմաների և մթերքների 

կրպակներ, սուպերմարկետներ, ուտելիքի բանկեր, այլ տարբեր իրերի խանութներ, պահեստի 

խանութներ, այլ հաստատություններ, որոնք մանրածախ վաճառում են պահածոյացված ուտելիք, չոր 

ուտելիք, թարմ միրգ և բանջարեղեն, ընտանի կենդանիների պարագաներ, ջուր, թարմ միս, ձուկ և 

թռչնամիս, և ցանկացած այլ կենցաղային ապրանքներ, ինչպիսին են մաքրման կամ անձնական խնամքի 

ապրանքները: Սա ներառում է խանութները, որոնք վաճառում են մթերք և այլ ոչ մթերային ապրանքներ 

և ծառայություններ, որոնք անհրաժեշտ են բնակիչների անվտանգությունը, սանիտարական 

ծառայությունները և կենսական աշխատանքները շարունակելու համար:  

 

(c)Կազմակերպություններ և բիզնեսներ, որոնք տրամադրում են ուտելիք, կացարան, այլ 

սոցիալական ծառայություններ և կյանքին անհրաժեշտ այլ ծառայություններ սոցիալապես  

անապահով կամ այլ կարիք ունեցող անձանց` ներառյալ հանցախմբերին անդամակցելու 

կանխարգելումն ու միջամտումը, ընտանեկան բռնությունը և անտունների ծառայության 

գործակալությունները: 
 

(e)Բենզալցակայաններ, ավտոմեքենայի իրերի խանութներ, ավտոմեքենայի վերանորոգման 

շարժական խանութներ, որը առանց սահմանափակումների ներառում է մանրածախին կամ 

օգտագործած մեքենաների սրահներին կից կամ դրանց առնչվող վերանորոգման խանութները, և 

հեծանիվի վերանորոգման ու դրան առնչվող խանութները: 
 

(f)Բանկեր, կրեդիտ միություններ, ֆինանսական հաստատություններ և ապահովագրական 

ընկերություններ: 
 

(g)Տնտեսական իրերի խանութներ, տնկարաններ, շինարարական ապրանքների խանութներ: 
 

(h)Փականագործներ, էլեկտրիկներ, վնասակար կենդանիներ ոչնչացնողներ, մաքրում 

ապահովող տարբեր աշխատողներ, տարբեր վարպետ-մասնագետների ծառայություններ, 

հուղարկավորության ծառայությունների աշխատողներ, տեղափոխման ծառայություններ, HVAC 

տեղադրողներ, ատաղծագործներ, բուսականության ծառայություններ, ծառերի խնամք, լանդշաֆտի 

ծառայություններ, այգեպաններ, շենքերի մենեջերներ, մասնավոր անվտանգության անձնակազմ և այլ 

ծառայություն մատուցողներ, ովքեր ծառայություններ են ապահովում շենքերի/տարածքների և այլ 

կենսական բիզնեսների անվտանգությունը, սանիտարական ծառայությունները և անհրաժեշտ 

աշխատանքները շարունակելու համար: 
 

(i)Փոստային և առաքման ծառայություններ մատուցող բիզնեսներ` ներառյալ փոստարկղերը: 
 

(j)Կրթական հաստատություններ (ներառյալ հանրային և մասնավոր K-12 դպրոցները, քոլեջներն 

ու համալսարանները), որոնք հեռավար դասընթացներ են վարում, վերցնովի սնունդ տրամադրում կամ 

անհրաժեշտ գործունեություն ծավալում` պահպանելով սոցիալական հեռավորություն: 
 

(k)Լվացքատներ, քիմ մաքրման կետեր, լվացքի ծառայություն մատուցողներ: 
 

(l)Ռեստորաններ և սննդի այլ հաստատություններ, որոնք սնունդ են պատրաստում և 

մատուցում, բայց միայն առաքման, մեքենայից պատվիրելու և տուն տանելու նպատակով: Ներսում կամ 

դրսում սեղանների շուրջ ուտելն արգելված է: Կաֆետերիաները, սննդի այլ կետերը և ռեստորանները, 

որոնք գտնվում են հիվանդանոցներում, բուժ խնամքի տներում կամ լիցենզավորված այլ 

առողջապահական խնամքի հաստատություններում, կարող են սեղանի շուրջ ուտելու ծառայություններ 

մատուցել` շարունակելով պահպանել Բաժին 2-ի (a)-(d) կետերով սահմանված սոցիալական 

հեռավորությունը: 
 

(m)Բիզնեսներ, որոնք տնից աշխատող անձանց անհրաժեշտ գրասենյակային պիտույքներ կամ 

համակարգչային ծառայություններ են մատուցում: 
 

(n)Բիզնեսներ, որոնք այլ կենսական բիզնեսների գործունեությունն ապահովելու համար 

անհրաժեշտ օժանդակություն և պարագաներ են տրամադրում: 
 

(o)Ոչ արտադրական փոխադրական կամ բաշխման բիզնեսներ, որոնք նավափոխադրությամբ և 

բեռնատարային փոխադրությամբ  կամ կազմակերպչական այլ աշխատանքով ուղղակիորեն առաքում 

են մթերք, սնունդ կամ ծառայություններ բնակիչներին, կենսական բիզնեսներին, առողջապահական 

ծառայություններին և կենսական ենթակառուցվածքներին: 
 

(p)Ավիաընկերություններ, տաքսիներ, ճանապարհը կիսող ծառայություններ և այլ 

փոխադրամիջոցներ տրամադրողներ, որոնք այս հրամանով բացահայտորեն լիազորված  ամենօրյա 

կյանքին անհրաժեշտ գործունեության համար փոխադրամիջոցներ են տրամադրում: 
 

(r)Տնային խնամք տարեցների, չափահասների, հաշմանդամություն ունեցող անձանց կամ 

երեխաների համար: 
 

(s)Բնակության հաստատություններ ու ապաստարաններ, որոնք ծառայում են  անտուն 

քաղաքացիներին, հաշմանդամություն ունեցող անձանց, տարեցներին, չափահասներին, երեխաներին և 

կենդանիներին: 
 

(t)Մասնագիտական ծառայություններ, ինչպիսին են իրավական, աշխատավարձային կամ 

հաշվապահական ծառայությունները, որոնք  օժանդակում են օրենքով սահմանված 

գործունեություններին, և թույլտվությունների, ստուգումների, շինարարական աշխատանքների և 

անշարժ գույքի սեփականության փոխանցման և գրանցման ծառայություններ` ներառյալ բնակելի և 

առևտրային անշարժ գույքը և դրան առնչվող այլ պարագաները: 
 

(v)Երեխաների խնամքի հաստատություններ, որոնք գործունեությունն իրականացնող 

ծառայություններ են մատուցում Լոս Անջելեսի վարչաշրջանի հրամանով բացառված աշխատողներին, 

ովքեր աշխատում են Լոս Անջելեսի վարչաշրջանի հրամանի պայմաններով: 
 

(w)Հյուրանոցներ, մոթելներ, վարձովի պահոցների և նմանատիպ ծառայությունների 

հաստատություններ: 
 

 (x)Շինարարության աշխատողներ, ովքեր օժանդակում են շինհրապարակների և շինարարական 

ծրագրերի (ներառյալ բնակարանային շինարարությունը) շինարարությանը, գործունեությանը, 

ստուգումներին և պահպանմանը: 
 

 Բաժին 2. Տվյալ պահին չի պահանջվում, որ դեմքը ծածկող հարմարանքները լինեն բժշկական 

որակի դիմակներ կամ N95 ռեսպիրատորներ և դրանք կարող են ներառել կտորից հարմարանքներ, 

ինչպիսին են շարֆերն ու բանդանաները: Բոլոր այն աշխատողները, որոնցից պահանջվում է ծածկել 

դեմքը, պետք է հաճախակի (նվազագույնը օրական մեկ անգամ) լվանան բոլոր վերաօգտագործելի 

դեմքը ծածկելու իրերը իրենց և մյուսների առողջության և անվտանգության համար: Միանգամյա 

օգտագործման դեմքը ծածկելու իրերը պետք է պատշաճ կերպով նետվեն աղբամանները: 
 

 Բաժին 3. Հանրային հրամանի բաժին 1-ում նկարագրված աշխատողների կամ ծառայություններ 

մատուցողների գործատերերը պետք է իրենց աշխատողներին թույլատրեն ձեռքերը նվազագույնը 30 

րոպեն մեկ լվանալ: Բոլոր այս գործատերերը պետք է աշխատողների համար իրենց հաշվին 

տրամադրեն ոչ բժշկական որակի դեմքը ծածկող հարմարանքներ: Բոլոր այս գործատերերը պետք է 

իրենց աշխատողներին տրամադրեն մաքուր, սանիտարական զուգարաններ, որտեղ պետք է 

գործատուի հաշվին տրամադրվեն անհրաժեշտ մաքրման պարագաներ, կամ Լոս Անջելեսի 

վարչաշրջանի հանրային առողջության վարչության կողմից առաջարկված ձեռքերը սանիտարական 

կերպով պաշտպանելու համար սանիտարական նյութեր:   
 

 Բաժին 4. Այս Հանրային հրամանի բաժին 1-ում նկարագրված բիզնեսների և 

կազմակերպությունների հաճախորդներն ու այցելուները աշխատողների և հաճախորդների հավելյալ 

պաշտպանության համար պետք է քիթը և բերանը ծածկող հարմարանքներ կրեն: Տվյալ պահին չի 

պահանջվում, որ դեմքը ծածկող հարմարանքները լինեն բժշկական որակի դիմակներ կամ N95 

ռեսպիրատորներ և դրանք կարող են ներառել կտորից իրեր, ինչպիսին են շարֆերն ու բանդանաները: 

Բաժին 5. Այս Հանրային հրամանի բաժին 1-ում նկարագրված բիզնեսատերը կամ 

աշխատանքներն իրականացնողը կարող է մերժել այն անձանց մուտքը կամ ծառայության 

տրամադրումը, ովքեր չեն հետևում այս հրամանով սահմանված դեմքը ծածկող հարմարանքներ կրելու 

կանոններին: Ի հավելում, Բաժին 1-ի բոլոր մանրածախ բիզնեսներին խրախուսվում է բոլոր 

վաճառակետերում գանձապահներին հաճախորդներից առանձնացնելու համար պլաստիկե ապակիներ 

(plexiglass) տեղադրել: Սրանք խորհուրդներ են և ոչ պահանջներ:  
 

 Բաժին 6. Կորոնավիրուսից և COVID-19-ից պաշտպանվելու համար խաղաղապահ 

ոստիկանները կարող են օրինական կալանավորված անձանցից պահանջել դեմքը ծածկող 

հարմարանքներ կրել: Եթե անձը դեմքը ծածկող հարմարանք չունի, դրանք կտրամադրվեն 

ոստիկանների կողմից: 
 

 Բաժին 7. Վերոնշյալ Հանրային հրամանի ցանկացած խախտում կարող է ուղղորդվել 

Քաղաքային փաստաբանի գրասենյակ` ըստ Գլենդելի քաղաքային օրենսգրքի 1.20 գլխի մեղադրման, 

որտեղ նշվում է, որ տույժը չպետք է գերազանցի $1,000-ը և ներառում է ազատազրկում վեց ամսից ոչ 

ավել ժամանակով: Յուրաքանչյուր ոստիկան պետք է այս հրամանը կիրառի ըստ իր հայեցողության և 

միշտ մտապահի հրամանի մտադրությունը: Խախտումները կարող են նաև կիրառվել ըստ Գլենդելի 

քաղաքային օրենսգրքի 1.24 գլխի, որը այլ կիրառման մեխանիզմների հետ համատեղ կկիրառի առաջին 
խախտման համար $400 տույժ, երկրորդ խախտման համար` $1000 և երրորդ խախտման համար` $2,000:  

 

 Բաժին 8. Եթե այս հրամանում կամ դրա կիրառման մեջ (մարդկանց, կառուցվածքներ կամ 

հանգամանքներ ներառող) որևէ ենթաբաժին, նախադասություն, հոդված, արտահայտություն կամ բառ 

իրավասու իրավական մարմնի կողմից համարվի  
 

անվավեր կամ հակասահմանադրական, այդ որոշումը չի ազդի այս հրամանի մնացած հատվածներին 

կամ դրա կիրառմանը: 
 

 Բաժին 9. Այս հրամանը կարող է երկարացվել մինչև 2020թ. մայիսի 15-ը:  

Time:      
Yasmin K. Beers 

Director of Emergency Services 

 

Approved as to Form: 

MICHAEL J. GARCIA, CITY ATTORNEY 

 
 

By:    

 

Title: 

Date: 

 

City Attorney April 10, 

2020 

 


